
Broj:   T02 0 KTK 0009143  24 
Orašje, 26.02.2026. godine 


								HITNO 
							MJERE ZABRANE

OPŠTINSKOM  SUDU  U  ORAŠJU
				

Na   temelju  čl. 45. st.1.  tačka „i“, čl. 241. st.1. ZKP-a  FBiH, podižem 



O P T U Ž N I C U


PROTIV: DAMIRA POBRIĆA,  rođen 1988.g. u Odžaku,  

[bookmark: _GoBack]
što  je:
            1. tokom septembra i oktobra 2024. godine, u Orašju, radeći kao odgovorna osoba, viši referent – medicinski tehničar u KPZ PT Orašje, raspoređen rješenjem direktora KPZ Orašje broj 02-34-1106/14 od 16.05.2014. godine, na kom radnom mjestu je između ostalog bio ovlašten za pružanje medicinske pomoći osuđenim osobama, asistiranje doktorima opšte prakse i specijalistima, te podjelu lijekova osuđenim osobama iz propisane terapije, svjestan da prekoračivši granice svojih službenih ovlaštenja, pribavlja drugom kakvu korist, što je i htio, postupajući suprotno članu 36. i 39. Pravilnika o kućnom redu KPZ Orašje broj 01-12-956/15 od 11.06.2015. godine i Naredbi direktora KPZ Orašje broj: INTERNO-04/23 od 11.01.2023. godine, kojim aktima je između ostalog propisano da medicinski tehničar osuđenim osobama može dati samo terapiju koju im je propisao ljekar za njihovo liječenje, kao i način podjele te terapije, te postupajući i suprotno članu 13. tačka 12. Pravilnika o unutrašnjoj organizaciji KPZ PT u Orašju broj 01-30-636/23 od 28.02.2023. godine, kojim je propisan naprijed navedeni opis poslova radnog mjesta „viši referent – medicinski tehničar“ u KPZ Orašje, osuđenoj osobi dao terapiju kako bi je ista poklonila drugoj osuđenoj osobi, te osuđenoj osobi dao terapiju i medicinska sredstva koja joj nisu propisana od strane zavodskog ljekara niti odobrena od strane direktora KPZ Orašje, te izdao medicinski dokument za čije izdavanje nije bio ovlašten, pa je tako:

       a)  	dana 21.09.2024. godine, u podnevnim satima, prekoračio granice svojih službenih ovlaštenja tako što je tokom podjele terapija osuđenicima, na zahtjev osuđenika D. K. i po njihovom prethodnom dogovoru, u kutiji od kreme istom predao lijek „tramal“ kako bi D. K. tim lijekom „počastio“ drugog osuđenika N. P. jer slavi slavu u KPZ Orašje, a kojem taj lijek nije propisan od strane zavodskog ljekara, te istom prilikom osuđeniku D. K. dao više medicinskih šprica, igala i više ampula testosterona, koja nabavka testosterona D. K. nije odobrena od strane zavodskog ljekara niti od strane direktora Zavoda, čime je D. K. pribavio korist u vidu korištenja nedozvoljene terapije testosteronom koju je isti koristio za povećanje snage i mišićne mase, te kako bi lijek „tramal“ poklonio za slavu drugoj osuđenoj osobi, a koja kutija od kreme, medicinske šprice, igle i ampule testosterona su dana 02.10.2024. godine pronađene prilikom pretresa zatvorske sobe osuđenika D. K. broj 7 na Odjelu 11 od strane zatvorskih stražara KPZ Orašje,

b) dana 10.10.2024. godine oko 14:30 sati, u ambulanti KPZ Orašje, prekoračio granice svojih službenih ovlaštenja na način da je na službenom računaru koji koristi i ljekar V. D., kada kao specijalista psihijatrije povremeno ordinira u KPZ Orašje, u ime navedenog ljekara i bez njegovog znanja i odobrenja, sačinio dokument pod nazivom „Ambulantni list“ Službe za psihijatriju KPZ Orašje, na ime osuđene osobe N. A., sa propisanom terapijom i datumom izdavanja 19.09.2023. godine, te prezimenom doktora „Dr D.“ kao navodnog izdavaoca tog dokumenta, bez potpisa i pečata, iako je znao da izdavanje nalaza i propisivanje terapije osuđenim osobama nije u okviru ovlaštenja njegovog radnog mjesta višeg referenta – medicinskog tehničara, nakon čega je taj nalaz odštampao i u ambulanti predao osuđeniku N. A., čime je istom pribavio korist, jer je N. A. po izdržanoj kazni zatvora u KPZ Orašje, navedeni Ambulantni list odnio svom porodičnom doktoru u ambulanti u J. pri Domu zdravlja u T., od kojeg je na osnovu tog Ambulantnog lista dobio recept za terapiju lijekovima za liječenje od zavisnosti od psihoaktivnih supstanci, koja mu je navodno propisana od specijaliste psihijatrije u KPZ Orašje,
dakle,        kao odgovorna osoba u FBiH, prekoračivši granice svojih službenih ovlaštenja, pribavio drugom kakvu korist,

2. tokom jula 2024. godine, u Orašju, radeći kao odgovorna osoba, viši referent – medicinski tehničar u KPZ PT Orašje, raspoređen rješenjem direktora KPZ Orašje broj 02-34-1106/14 od 16.05.2014. godine, na kom radnom mjestu je između ostalog bio ovlašten za pružanje medicinske pomoći osuđenim osobama, asistiranje doktorima opšte prakse i specijalistima, te podjelu lijekova osuđenim osobama iz propisane terapije, svjestan da prima dar za sebe da u okviru svoje funkcije učini ono što ne bi smio učiniti, što je i htio, na traženje E. S. koji je u to vrijeme izdržavao kaznu zatvora u KPZ Orašje, po prethodnom dogovoru se u dva navrata se sastao sa M. M., na putu Orašje – Brčko i od iste prvi put preuzeo kesu u kojoj se nalazila kutija tableta „suboxon“ i novčanica od 100 KM, a drugi put od iste preuzeo kutiju tableta „anadrol“, koje kutije tableta je potom, koristeći svoj položaj medicinskog tehničara u KPZ Orašje, unio u KPZ Orašje bez pregleda od strane za to zadužene službene osobe u KPZ Orašje, te za sebe zadržao novčanicu od 100 KM kao naknadu za nedozvoljen unos tih predmeta u KPZ Orašje, a potom u ambulanti KPZ Orašje u kojoj radi kao medicinski tehničar, navedene kutije tableta predao osuđeniku E. S., koji mu je na ime naknade za unos kutije tableta „suboxon“ u KPZ Orašje dao 25 kutija cigareta „Marlboro“ i tri „šteke“ cigareta „Marlboro“ na ime naknade za unos kutije tableta „anadrol“, koji nedozvoljeni unos predmeta u KPZ Orašje i njihovu predaju osuđenoj osobi nije smio učiniti, jer se prema članu 36. i 39. Pravilnika o kućnom redu KPZ Orašje broj 01-12-956/15 od 11.06.2015. godine, svaki paket i druga pošiljka koja je upućena osuđenoj osobi moraju pregledati od strane nadležne službene osobe KPZ Orašje prije uručenja osuđenoj osobi i da prema članu 63. i 65. istog Pravilnika, medicinski tehničar osuđenim osobama može dati samo terapiju koju im je propisao zavodski ljekar, te znajući da prema naprijed navedenom opisu svojih poslova iz člana 13. tačka 12. Pravilnika o unutrašnjoj organizaciji KPZ PT u Orašju broj 01-30-636/23 od 28.02.2023. godine, u KPZ Orašje nije smio unositi tablete niti ih dijeliti osuđenim osobama mimo terapije koja im je propisana od strane zavodskog ljekara, 
dakle,     kao odgovorna osoba u FBiH, primio dar za sebe da u okviru svoje funkcije      	učini što ne bi smio učiniti,

3. dana 21.10.2024. godine, oko 15,00 sati, u Orašju, radeći kao odgovorna osoba, viši referent – medicinski tehničar u KPZ PT Orašje, raspoređen rješenjem direktora KPZ Orašje broj 02-34-1106/14 od 16.05.2014. godine, na kom radnom mjestu je između ostalog bio ovlašten za pružanje medicinske pomoći osuđenim osobama, asistiranje doktorima opšte prakse i specijalistima, te podjelu lijekova osuđenim osobama iz propisane terapije, svjestan da prima dar za sebe da u okviru svoje funkcije učini ono što ne bi smio učiniti, što je i htio, po prethodnom dogovoru, sastao se sa S. M. na gornjem parkingu tržnog centra „City center In“ u Orašju, kojom prilikom je S. M.  prišao njegovom parkiranom vozilu i kroz otvoren prozor mu predao kutiju u kojoj se nalazio mobilni telefon i u koju je bila zadjenuta novčanica od 100 eura, kako bi taj mobilni telefon, koristeći svoj položaj medicinskog tehničara,  unio u prostorije  KPZ Orašje, bez prethodnog pregleda  tog mobilnog telefona od strane za to nadležne službene osobe u KPZ Orašje i predao ga njima poznatom osuđeniku nadimka „rođo“, a koji nedozvoljen unos mobilnog telefona u KPZ Orašje ne bi smio učiniti, jer se prema članu 63., 65. i 81. Pravilnika o kućnom redu KPZ Orašje broj 01-12-956/15 od 11.06.2015. godine, svaki paket i druga pošiljka koja je upućena osuđenoj osobi moraju pregledati od strane nadležne službene osobe KPZ Orašje prije uručenja osuđenoj osobi i da osuđene osobe u KPZ Orašje ne smiju posjedovati mobilni telefon za vrijeme izdržavanja kazne zatvora,

dakle,      kao odgovorna osoba u FBiH, primio dar za sebe da u okviru svoje funkcije učini što ne bi smio učiniti,

čime bi: pod tačkom 1. počinio produženo krivično djelo Zloupotreba položaja ili ovlaštenja iz čl. 383. st. 1.  u vezi sa čl. 55. KZ F BiH, a pod tačkama 2. i 3. produženo  krivično djelo  Primanje dara i drugih oblika koristi iz čl. 380. st. 1. u vezi sa čl. 55. KZ FBiH, a  sve u vezi sa čl. 54. KZ F BiH.      

 „Ovom objavom  ne prejudicira se ishod kaznenog postupka i ne narušava princip presumpcije nevinosti. Svako se smatra nevinim dok se pravomoćnom presudom ne utvrdi njegova krivica.“	

